
SOALAN NO : 492 

PARLIMEN MALAYSIA 

PEMBERITAHU PERTANYAAN DEWAN RAKYAT 

PERTANYAAN 

DARIPADA 

SO ALAN 

JAWAPAN 

Tuan Yang Dipertua, 

BERTULIS 

DATO' FAUZI BIN ABDUL RAHMAN 

Dato' Fauzi bin Abdul Rahman [lndera 

Mahkota] minta MENTERI PERTANIAN 

DAN INDUSTRI ASAS T ANI menyatakan 

adakah Kementerian bersedia 

mempertingkatkan bantuan modal dan 

mewujudkan Badan Penyelidikan 

Mekanisasi bagi membantu pengusaha 

tempatan dalam mempertingkatkan 

pengeluaran hasil mereka. Contohnya, 

pembuat keropok lekor yang menggunakan 

tangan, jika direka satu mesin yang akan 

mempercepatkan pengeluaran dan lebih 

ekonomi. 

Kementerian Pertanian dan lndustri Asas Tani melalui lnstitut 

Penyelidikan dan Kemajuan Pertanian Malaysia (MARDI} telah dan akan 

terus menjalankan aktiviti penyelidikan berkaitan mekanisasi dan 

automasi agromakanan yang bertujuan meningkatkan hasil dan 

mengurangkan kos pengeluaran agromakanan. Di antara hasil kajian 



dan peralatan yang telah dibangunkan bagi meningkatkan keupayaan 

dan kecekapan adalah mesin pencucuk sate, mesin pembakar sate 

secara berterusan, mesin menghasilkan rempeyek, mesin menghasilkan 

kuih ros, alat pencetak kuih cincin, mesin memproses snek fleksi, mesin 

pembentuk keropok lekor dan mesin penggoreng keropok sekata. 

Kementerian juga menyediakan bantuan modal kepada pengusaha 

tempatan untuk membuat perolehan mekanisasi dan mesin 

pemprosesan makanan melalui Geran Pemadanan lndustri Asas Tani 

di samping skim usahawan anak angkat yang merupakan khidmat 

bimbingan teknikal berasaskan teknologi/ inovasi kepada usahawan 

Perusahaan Kecil dan Sederhana (PKS) bagi meningkatkan keupayaan 

pengeluaran. 


